
DIE ROL VAN DIE SEE IN DIE
PATMOS-VISIOENE

J du Preez!

ABSTRACT
THE ROLE OF THE SEA IN THE PATMOS VISIONS

Older and newer commentaries on Revelation as well as other studies regarding this
book, reveal virtually throughout a very negative view on the role of the sea in John's
visions. The author of this article examines all the relevant sections in Revelation
and concludes that, although in John's final vision of the new world there seems to
be no place for the sea (21:1), the sea nevertheless virtually throughour Revelation
plays a more positive than negative role and is, therefore, unjustly viewed in such a
negative light. The theological-ecological implication of this is indicaced.

1. INLEIDEND

1.1 Probleemstelling, hipotese en metodologie

Ouere sowel as nuwere kommentare oor die boek Openbaring, asook
artikels cor die boek waarin die see ter sprake kom, interpreccer die see
feitlik deurgaans in 'n baie negatiewe sin. Die vraag is of dit reg laat geskied
aan die rol wat die see in die visioene van die siener van Patmos speel. Die
skrywer van hierdie artikel gaan van die hipotese uit dat dit nie die geval is
nie, maar dat die see, in die lig van wat die siener self daaroor sé, ten onregre
so negatief geincerpreteer word. Die ondersoek vereis dar alle gedeeltes
waarin die see ter sprake kom, nagegaan moet word. Hulle val in drie
kategorie€ uiteen, wat agtereenvolgens behandel sal word. Eers volg 'n
groep van vier waarskynlike verwysings na die see (1:15; 14:2; 17:1; 19:6),
dan 'n groep van twee indirekte verwysings (4:G; 15:2), en daarna die veel
groter groep waarin die see direk ter sprake kom (5:13; 7:1-3; 8:8-9; 10:1-
8; 12:12,18; 13:1; 14:7; 16:3; 20:13; 21:1). Voordat hierop ingegaan word,
volg eers enkele noodsaaklike opmerkings oor Openbaring as boek.

1.2 Die boek Openbaring: ontstaanstyd, aard en doel

Verskillende skrywers wys tereg op dic onsekerheid cor die ontsraanstyd van
Openbaring (bv Warden 19971; Court 1994:95 ev; Siater 1998). Tog lyk dit
gerade om saam met die meeste ondersoekers aan die laaste jare van die

regering van keiser Domitianus te dink, dit wil s& ongeveer 95 nC {vgl Du
Rand 1990:187-199; Ulrichsen 1985).

Wat die aard van die boek becref, kan dit met 1;1-2 as uitgangspunt
beskeyf word as 'n apokalipties-profeciese verbondsboek aan die ketk van
alle eeue, aan die skrywer Johannes geopenbaar deur middel van 'n reeks
visioene wart hy as dramatiese vertellings weergee en in die vorm van 'n brief
azn sewe van die destydse gemeences in die Romeinse provinsie Asi& gestuur
het, (Vgl vir een en ander: Fiorenza 1985:168-170; Du Rand 1991(a):24-
26; Du Preez 1981; 1996:69-72.) Die meeste van die geadresseerdes het as
Christengelowiges op politieke, sosiaal-ekonomiese en godsdienstige gebied
'n krisissituasie beleef weens veronregting van die kant van die Romeinse
staat sowel as van die kant van aggressiewe Judaiste. In so 'n situasie is hulle
geloof kragtig getoets. Die boek wil gevolglik gelowige lesers help om as
corwinnaars uit die stryd te tree wat tussen die eerste en tweede koms van
Christus tussen lig en duisternis woed. Daarom word die lesers deurentyd
daarop gewys hoe God deur Christus en die Heilige Gees sy doel
verwesenlik, sodac alles uiteindelik nitloop op 'n nuwe hemel en 'n nuwe
aarde vir 'n vetbondsvolk uit alle nasies {(vgl Du Rand 1991; 1999:1769-
1771). Hiervan moet God se volk volhardend met woord en daad getuig
(vgl Bauckham 1995:163). So word die drie-enige God verheerlik, oor wie
dit ten diepste in Openbaring gaan (Bauckham 1995:23 ev, 164; Meyer
1997:305-322; Du Preez 1999:91-93).

Binne hierdie unieke konreks kom die see op verskillende maniere in
sommige van die Pacmos-visioene ter sprake.

2. WAARSKYNLIKE VERWYSINGS NA DIE SEE

2.1 “Soos die gedruis van baie waters”
(Openbaring 1:15; 14:2; 19:6)
In 'n eerste visicen kom die verheerlikte Seun van die Mens na Johannes in
'n glorieryke gedaante en gee hom opdrag om te skryf war hy sien (1:10-16).
Johannes hoor hom praac met 'n stem “soos die gedruis van baie waters” (¢
Quvi LBATWY NoAAGY, v 15). 'n Mens word herinner aan die geruis van die
heerlikheid van God soos Esegiél dit in sy visioen in 43:2 gehoor her (Rist
1957:376; Aune 1997:97). Maar by Johannes kon die aanleidende oorsaak
die gedruis van brekende branders wees wat hom op die eiland Parmos
omring het (Groenewald 1986:41; Morris 1969:54). Dit is opvallend dat
die Apokalips van Abrabam, wat waarskynlik uit die eerste twee eeue nC
dateer, in hoofstuk 17:1 die stem van God met baie waters sowel as met die

gedruis van die see vergelyk (OTP 1983:681, 696). Terwyl die siener van
Patmos een Sondag daar op die strand staan, neem die Gees van God hom
in besit (1:10). Alle bygeluide val weg. En die Gees laac die stem van dje
see vir Johannes oorslaan in die stem van die Seun van die Mens.

Nothing could be a mote sublime description of majesty and autho-
tity than to compare the voice of a speaker wich che roar of the orean
{Barnes 1949:53).

As 'n mens by Openbaring 1:15 aan die see mag dink, geld dieselfde vir
14:2 en 19:6, waar presies dieselfde vergelyking gebruik word. In 14:2 hoor
Johannes hoe hemelinge in die hemelse troonsaal *n nuwe lied sing, en hulle
stem klink onder andere “soos die gedruis van baie waters.” In 19:5-10 roep
'n stem vanuit die troon van God na gelowiges op aarde om Hom te prys.
En dan hoor Johannes 'n geluid wat onder andere klink “soos die gedruis
van baie waters” (v 6). Dis 'n menigte wat God prys omdat Hy nou openlik
heers as Koning en die bruilof van die Lam laat kom.

In sowel 14:2 as 19:6 dien die bruisende watermassas (bes moonlik dan die
see} om iets van die glorie weer te gee wat aan die Koning van alle ecue tockom.

2.2 Die baie warers waar die sedelose vrou bly
(Openbaring 17:1)

Openbaring 17:1 tor 19:10 beskryf die oordeel oor die groort sedelose veou
wat “by (of op) baie warers” woon (3l USGTwY noAkdv, v 1). Haar naam is
Groot Babilon (v 5), waarskynlik 'n skuilnaam vir Rome (17:9-10; vgl
Beauvery 1983). Volgens andere moet op grond van 'n gedeelte soos 11:8
eerder aan goddelose Jerusalem gedink word (Van der Waal 1981:291 ev;
Beagley 1987). Die waters herinner aan Babel in Jeremia 51:13. Die Bufraar
het deur die ou stad gevloei en 'n nerwerk van waterkanale moes die
voorspoed van die stad help verseker (Thompson 1980:753; Caird
1966:213). Thompson meen daar mag selfs 'n sinspeling wees op 'n
mitologiese onderaardse oseaan wat die gewone strome vul. War Rome
betref, het die Tiber deur die stad geloop en die toegang na die see was oop.
Rome was trouens destyds aan die see geleg en die interprerasie van die
waters as volke, stamme, nasies en tale (17:15) sowel as die gehnil van
sakemanne en seemanne oor die val van die stad (18:1 1-19), dui daarop dat
die stad nie net die afvallige godsdienstige, politieke en kulturele sentrum
van destyds was nie, maar eweseer sy afvallige ekonomiase sencrum.

Indien bogenoemde uitleg korrek is, speel die fisiese see 'n besondere rol
in die visioen van Openbaring 17:1-19:10. Dit geld des te meer as 'n mens
met dié uitleggers kan saamscem wat meen da, al sou Babilon in Johannes

se dac in Rome sy besondere gestalte gevind her, dic die menslike
beskawing van alle tye in sy afvalligheid van God weergee: religieus, sosio-
ekonomies, polities, kultureel (so ongeveer Hendriksen 1962:166-169;
Morris 1969:150, 180). Die gebruik van die fisiese see word hiermee
deurgaans in die opeenvolgende afvallige beskawings betrek, maar sonder
dar die see self in Openbaring 17:1-19:10 negatief beoordeel word.

3. INDIREKTE VERWYSINGS NA DIE SEE

Daar is twee uitdrukkinge wat ‘n mens sou kon noem indirekce (of miskien
metaforicse) verwysings na die see. Hulle word gevind in Openbaring 4:6
en 15:2.

3.1 “Soos 'n see van glas ...” (Openbaring 4:6)

In Openbaring 4 sien Johannes 'n visioen van God op sy hemeltroon. Voor die
troon sien hy iets wac in Gricks lecterlik lees: “soos 'n see van glas soos kristal”
(e BGAaooa DOk uola KPUTTANAY, v 6). Destydse glas was gewoonlik
donker en ondeurskynend. Glas soos kristal was dus kosbaar en duur. Met
verwysing (onder andere) na Genesis 1:7 (waters bo die uirspansel) en na 2
Henog 3:33 verbind sommige uitleggers hierdie see met die Joodse siening
van 'n hemelse oseaan bo die hemelgewelf (Charles 1956:1217; Beckwith
1967-500). Volgens 2 Henog (ook gencem die Slawiese Apokalips van Henog),
wat waarskynlik laar in die eerste eeu na Christus geskryf is, verrel Henog hoe
engele hom op die eerste hemel geplaas en hom "0 oscaan laar sien het wat veel
groter as die aardse oseaan is (OTP 1983:91, 110).

Uicleggers soos Aune (1997:296) wys voorts daarop dat hier ook 'n
herinnering aan die massiewe bronsbak met water in Salomo se tempel kan
wees, in [ Konings 7:23 letterlik “die see” genoem (O°77), met moontlike
kosmiese betekenis daaraan verbonde (vgl Gray 1970:189). Die kosmiese
betekenis is egter baie twyfelagtig (Roubos 1972:46; Van Gelderen
1951:136). In 'n artikel cor Openbaring 4:6 en 15:2 behandel Bbrtrich
(1995:5-15) verskeie ander voorgestelde agtergronde vir die beeld van die
see van glas. Meer as een agtergrond kon meegespeel het. Niemand kan hier
met sekerheid spreek nie. Hughes (1990:73) kan bes moontlik gelyk hé as
hy sé:

The similitude here could well have been linked to the appearance

of the expanse of the Aegean Sea viewed on a still, clear day from
the hills of Patmos.

Mounce (1977:136) het ongetwyfeld gelyk waar hy verklaar dac die
kristalsee met sy weerkzatsing van veelkleurige lig vanuit die troon, by die

siener van Patmos moes bewerk het wat hy noem “an unspeakably heighcened
sense of the transcendence and majesty of God” (vgl Thomas 1992:353). Dit
is gevolglik moeilik te begrype hoe Caird (1966:65) die see van glas hier kan
definieer as

the reservoir of evil out of which arises the monster (13:1) .., the
barrier which the redeemed must pass in a new Exodus, if chey are
to win access to the promised land (15:2-3).

Dit bang minstens ten dele saam met sy siening dat Johannes die see in 'n
ongunstige lig beskou.

3.2 “Soos 'n see van glas gemeng met vuur”
(Openbaring 15:2)

'n Ander visioen wat ewe positief as 4:6 aan die see herinner, is die een van
die erediens voor die troon van God in 15:2-4. Dit dien as magrige voorspel
tor die aanbreek van die sewe laaste plae in 15:5 tor 16:21. Johannes sien 'n
skare wart corwin het oor die godsryk se vyande (gesimbolisecr deur die dier
en sy beeld en die getal van sy naam). Die skare prys God deur die sing van
die lied van Moses en die lied van die Lam (v 3). Hulle staan lofsingend met
siters van God in die hand, by iets war lecterlik volgens die corspronklike
Grieks 1yk “soos 'n see van glas gemeng met vuur” (tb¢ BdAaooay UaAlwmy
Hepypévny rupl, v 2). Die eenvoudige vergelykende woordjie i ¢soos) dien
hier, scos elders in Openbaring (bv 4:6; 5:6; 6:6), om die geheimnisvolle
aard, wat so tipies van apokaliptiese visioene is, te beklemtoon,

Lohmeyer (1953:130) meen die uitdrukking “gemeng met vuur,” wat in
4:6 ontbreck, kan op die naderende cordeel slaan. Aune (1998:870) meen
dic verwys na die rivier(e) vol oordeelsvuur war volgens sekere apokalipriese
lireraruur uit die troon van God veortvloei (bv Dan 7:10; 1 Henog 14:19,
71:2; 3 Henog 18:19). Johannes st self egter niks hiervan nie. Wel het hy
in hoofstuk 4 weerligstrale uwit die troon sien uitgaan, asoock sewe
vuurfakkels wat voor die troon brand as simbool van “die sewe geeste van
God, die Heilige Gees” (v 5). Dit kan dus hierdie weerligstrale en vuur-
fakkels wees wat in die see van glas weerkaars. Dit dien in elk geval om die
luisterrykheid van die hemelse toneel te verhoog (Mounce 1977:286).

Die hele visioen herinner verder ook sterk aan Israel se deurtog deur die
Rooi Sce (Riersee) vanuit Egipte op pad na Kanaiin, toe hulle aan die ander
kant van die see 'n loflied vir die Here gesing het (Eksodus 15:1-21). In
Psalm 77:18-21 sing die digrer van hierdie redding uit Egipte in cerme van
blitsende weerligstrale en dreunende donderwolke tydens die deurtog deur
die see. Hier in Openbaring 15 word dit alles opgevang in 'n see van glas

met vaur gemeng. En soos in 4:6 spreek dit van die heiligheid, heerlikheid
en majesteit van dié God wat kragtens sy genadeverbond sy volk bevry en
sy vyande oorwin, sodat sy volk vir aleyd sy lof kan besing (vgl Du Preez
1992(a):23-24, voetnoot 16).

4. DIREKTE VERWYSINGS NA DIE SEE

4.1 Die inhoud van die see loof God en die Lam
(Openbaring 5:13)

Openbaring 4 en 5 beskryf die aangrypende visioen van God en die Lam in
die hemelse troonsaal. In hoofstuk 4 word God beskryf en aanbid as die
ewiglewende Skepper en Onderhouer van die heelal. Openbaring 5 beskryf
die verlossing wat God bewerk deur die Lam war waardig gevind word om
die verseélde boek van God se raadsplan vir kerk en wéreld oop te maak en
in vervulling te laat gaan. Vanaf vers 9 bars 'n ongelooflike gejubel los. Vier
lewende wesens (waarskynlik verteenwoordigers van die lewende skepping)
en 24 ouderlinge (waarskynlik verteenwoordigers van die voltocide kerk)
besing die Lam in ’n nuwe lied van verlossing. In verse 11-12 bring 'n
ontelbare engeleskare lof aan die Lam. En dan hoor Johannes in vers 13 die
ganse lewende skepping in die hemel, en op en in die aarde, en spesifiek ook
op en in die see, hierdie lofwoord uitjubel:

Aan Hom wat op die troon sit en aan die Lam

die lof en die eer

en die heerlikheid en die krag

tot in alle ewigheid.

Die ganse skepping, met insluiring van wat op en in die see is, word hier
én groot lofsang tot eer van die Skepper, Herskepper en Heiligmaker.
Johannes sien en hoor hier visioenér die diepste Nuwe-Testamentiese ver-
vulling van die oproepe van eeue vantevore aan alle lewende wesens op land,
en op en in die see, om tot eer van Jahwe 'n nuwe lied te sing oor sy won-
derdade van verlossing en vernuwing (bv Psalm 96:11; 98:7; 148:7; Jesaja
42:10).

4.2 See en land saam beskerm (Openbaring 7:1-3)

Openbaring 7:1-3 vorm die inleiding tot die eerste van twee tussengesigee
tussen die sesde en sewende seél. Die tussengesigte gee die antwoord op die
vraag waarmee hoofstuk 6 eindig, naamlik wic in die cordeelsdag kan
bestaan (vgl Hadorn 1928:89), Johannes hoor 'n engel roep na vier ander
engele aan wic mag gegee is om land en see op God se bevel te tref, Hy

gebied hulle om nie die land en see en bome met die vier oordeelswinde e
tref voordat die dienaars van God met die seél van die lewende God gemerk
is nie. Dit gaan hier om die beskerming van die leefwéreld van die mens ter
wille van die koms van die koninkryk van God. En van dié leefwéreld vorm
die see 'n integrale deel. Alle verderwende cordele oor land en see word in
laaste instansie deur God self beheer. Ook die tydstip waarop hulle toegelaat
word om te opereer {Greijdanus 1938:133).

4.3 Die see saam met die res van die skepping getref
(Openbaring 8:6-13; 16:1-9)

Die oopmaak van die sewende seél (hfst 8) lui 'n stilte in waarop 'n nuwe
reeks oordele volg wat deur sewe engele met sewe trompette aangekondig
word. Die eerste cordeel tref 'n derde van die land en sy bome en al die gras
(v 7); die rweede tref 'n derde van die see: seediere en skepe (v 8-9); die derde
tref 'n derde van die riviere en waterbronne op land (v 10); die vierde 'n
derde van die hemelliggame (v 12).

Hoofstuk 16 beskryf hoe sewe engele sewe bakke van goddelike cordele
oor die aarde uitgooi. Dit is ‘n soort geintensiveerde parallel van die trom-
pette van oordeel in hoofstuk 8. So cref die derde engel se bak nie net n
derde van die land se water soos in hoofstuk 8 nie, maar &/ die water (v 4).
Wat die see betref, word nou die hele see getref (v 3) en nie net 'n derde soos
in hoofstuk 8 nie. Die punt wat met die oog op ons ondersoek hier na vore
kom, is dit: wanneer God se oordele die aarde tref, word die see nie vir die
oordeel uitgesonder nie. Die oordeel van God gaan ook hier cor die mens se
hele leefwéreld: land én see. Albei ly onder die afvalligheid van aard-
bewoners wat weier om hulle te laat bekeer (9:20-21; 16:11). Die bedoeling
van die plae van Openbaring 8, ¢ en 16 is in hoofsaak soos Bauckham
(1995:20) dit stel, "to evoke and to explore the meaning of the divine
judgment which is impending on the suffering world.”

4.4 God die Skepper en Regeerder van die see
(Openbaring 10:2,5-6; 14:6-7)
In Openbaring 10 sien Johannes in 'n visioen 'n sterk, glinsterende engel
met sy regtervoet op die see en sy linkervoet op die land (v 1-2). Dir dui sy
heerskappy in Naam van God oor albei aan. As hy met sy geweldige stem
(v 3) in vers 6 uitroep dat daar geen uirstel meer sal wees van die dinge war
oor die aarde gaan kom nie, bevestig hy dit met 'n eed mer 'n opgehewe

wat tot in alle ewigheid lewe, wat die hemel en wat daarin is, die
land en wat dazrop is, die se¢ en wat dzarin is, geskep het.?

Aune (1998:563) nocem vers 6 'n varianc van 'n ou Isracliciese kultiese
formule war in verskeie liturgiese kontekste voorkom (bv Eksodus 20:11;
Nehemiz 9:6; Psalm 146:6; Handelinge 4:24, 14:15). Dic beklemtoon
volgens hom die bewoners van elke sektor van die kosmos. Maar uit die wyse
waarop die woonplekke (hemel, aarde, see) in Openbaring saam met hulle
bewoners genoem word, sou 'n mens eerder kon aflei dat woonplekke en hulle
bewoners as een organiese geheel gelyke klem ontvang. Die belangrike punt
is dart ook die fisiese see moet help uirdrukking gee aan die feic dat God die
Skepper is van die heelal (hemel, land, see) en dat Hy as sodanig reenoor alle
teenstand sy plan tot heil van sy getroue volgelinge sal voleindig (v 7-11).

Openbaring 14:6-7 bevat 'n visioen van ‘n engel met 'n “ewige evan-
gelie” (ebayy&hov duviov) om azn alle aardbewoners te verkondig. Dic ge-
skied in 'n tyd swanger van die oordele van God (v 8-11). Die engel roep
gevolglik almal op om sonder versuim God te vrees en te eer en te aanbid
“war die hemel en die aarde, dée see en die warerbronne gemaak het” (v 7).
Wanneer die aardbewonets hiermee opgeroep word om Geod te eer 66k as
Skepper van die see, herinner dic onmiddellik aan die beskrywing van die
see as geintegreerde deel van die corspronklike goeie skepping van God in
Genesis 1:9-10 (vgl Gispen 1974:56; Westermann 1974:60-64; Mathews
1996:151). Mer verwysing na Genesis 1:31, dar alles wat God geskape het,
“baic goed” was, verklaar Ryle (1914:22) lank gelede reeds rereg:

The Divine approval of the material universe constitutes one of the
most inscructive traits of the Hebrew cosmogony. According to it,
matter is not something hostile to God, independent of Him, ot
inherencly evil, but made by Him, ordered by Him, good in itself,
and good in its relation to the purpose and plan of the Crearor.

Die Skepper van hemelruim en land en see moet met eerbied gedien
word, nie ner omdat Hy Skepper van hierdie dinge is nie, maar ook omdat
Hy juis héerdie dinge geskape her.

2 Alhoewel die kursiefgedrukte sinsnede van vers 6 in sommige on Griekse
manuskripte ontbreek (bv in kodeks Sinairicus), staan dit rekskricies sterk
genoeg om gehandhaaf te kan bly. Dit verskyn byvoorbeeld in een van die heel
oudste Griekse papyri, naamlik PY7 uic die derde eeu. In sy bespreking van die
tekskritiese gegewens praat Metzger (1971:745) selfs van “the predominant
weight of the external evidence.” Afgesien hiervan pas die sinsnede voortreflik
in die konteks: hemel, land en see figureer naamlik v66r sowel as nd vers 6 (kyk
v 1-2, 5, 8). Die betrokke sinsnede verskyn deurgaans in Griekse uitgawes en
vertalings van die Nuwe Testament.

4.5 See en land teen woede van die bose gewaarsku
(Openbaring 12:12,18)

Openbaring 12 beskryf die visioen van die vergeefse stryd van die draak (die
duiwel, v 9) teen die vrou (waarskynlik die kerk van alle eeue) en haar kind
(Christusy. Die visicen kom in drie ctaferele wart elkeen wvanuir ’n eie
besondere gesigspunt die tyd tussen die eerste en tweede koms van Christus
weerspieél. Hulle loop dus eintlik parallel: 12:1-6; 12:7-12 en 12:13-17 of
18 (Du Preez 1979:105). Van belang vir die huidige ondersoek is vers 12(b)
in die middelstuk, waarin 'n stem vanuit die hemel die aarde (land) en see
toeroep: “Wee dit land en die see, want die duiwel het na julle neergedaal met
groot woede, want hy weet hy het min tyd.” Land en see dien hier eenvoudig
as uitdrukking vir die hele woonwéreld van die mens, waar die bose in die
tussentyd kom soek wie hy kan verslind (1 Petrus 5:8-9; vgl Franzmann
1976:89-90). Die stryd teen Christus en sy kerk soos in hoofstuk 12
uitcengesit, word in verdere visioene in hoofstuk 13 beskryf.

Openbaring 12:18 is in dié verband interessant en ter sake. Dit vorm
naamlik 'n soort vorgang van hoofstuk 12 na hoofstuk 13. Die beste Griekse
manuskripte lees die werkwoord in die derde persoon: égtéén — “en hy {dws
die draak} het gaan staan.” Waar? Op die seestrand (lecterlik: “op die sand
van die see™: &1l THv dupov T 6akdoong). 'n Mens sou kon s& hy het #ussen
land en see gaan staan om sy bose werk teen see en land (v 12!) te gaan
verrig. Hy wil as 't ware 'n ondier uit elk van hierdie twee lewensterreine te
voorskyn roep. Hiercor meer in die volgende paragraaf.

4.6 'n Dier uit die see — en uit die aarde
(Openbaring 13:1-18)

4.6.1 Moontlike godsdienshistoriese agrergrond?

Openbaring 13:1-18 bevat die visioene van twee diere: een uit die see {v 1-
10) en een uit die aarde (v 11-18). Met tien horings op sewe koppe vol
godslasterlike name en deur die Satan geinspireer en bemagtig (v 1-2}, is
hierdie eerste dier (Splov) 'n skrikwekkende ondier. Die dier uit die aarde
(land) lyk met sy twee horings minder skrikwekkend. Hy is egter nie
minder gevaarlik nie, want hy praat soos 'n draak, oefen al die gesag van die
cerste dier namens hom it (v 11-12), dwing die aardbewoners om die eerste
dier te aanbid, en mislei hulle deur sy wondertekens.

Baie uitleggers (bv Charles, Beckwith, Caird, Aune) meen dat hierdie
twee visioene sinspeel op 'n ou Joodse tradisie van twee monsters waarvan

een (Leviatan) die see bewoon, en die ander (Behemot) die land. Visser
(1965:135) wys daarop dac hierdie tradisie tor vandag toe 'n groot rol in
Joodse roekomsverwagtinge speel. Volgens Gunkel (1921:360-361) kan dit
teruggevoer word tot by die Babiloniese chaosmonster Tiamat. Aune
(1998:732) sien dic eerder as die invioed van Kanainitiese mitologie op die
godsdiens van ou Israel (vgl ook studies soos di€ van Day 1985, en Kloos
1986, oor vermeende Kanainitiese invioed op Israel se godsdiens).
Hierteenoor s&€ Mounce (1977:258) Johanues bou nie doelbewus op die mi-
tologie van sy tyd nie. Hy gebruik enige apokaliptiese beeldspraak vir sy
doel. Bowendien is die dier it die aarde in Johannes se visioen 'n herout van
die een uit die see, wat nie die geval in die corspronklike mitologie is nie

(Visser 1965:135; Beckwith 1967:409).

4.6.2 Die dier uit die see en uit die aarde histories getdentifiseer

In terme van vervulling dink die meeste uitleggers aan die dier uit die see
as die Romeinse ryk van Johannes se tyd (bv Swete 1908:161; Charles
1956:345; Du Rand 1999:1791). Histories gesproke word die dier nog
nader geidentifiscer as die Romeinse goewerneur (prokurator) wat die
Romeinse keiser verteenwoordig het deur elke jaar die provinsie Asié per
skip te besoek. So het hy as 't ware “uit die see” aangekom (Caird 1966:162;
Aune 1998:733). Wanneer Klein-Asiérs aan Rome gedink her, s& Visser
{1965:128), het hulle aan die see gedink, omdat Rome veel makliker per see
as per land bereikbaar was. Sommige kommentatore sien die Romeinse ryk
as 'n voorlopige openbaring van die kwade war eindelik ten volle in die
antichris vergestalr sal word (bv Swete 1908:137; Morris 1969:165).

Diegene wat in die eerste dier 'n beliggaming van die Romeinse ryk
sien, verbind ook die rweede dier ten nouste hiermee. Hulle meen sy op-
koms uit die azrde (land) dui op 'n mag wart uit die provinsie Asié self
opkom; 'n produk van die Asiatiese stede (bv Bousser 1966:366; Visser
1965:135; Mounce 1977:268). “Aarde” of land word hier dus geografies
geinterpreceer en nie simbolies van die sondige en duiwelse, s00s byvoor-
beeld Greijdanus (1938:211-212) waarskynlik ten onregte met verwysing
na gedeeltes soos Filippense 3:18-20 en Jakobus 3:14-15 doen nie. Die dier
uit die aarde word dan verstaan as 'n mag wat 6f gesetel was in die soge-
naamde commune Asize,’n provinsiale raad van verceenwoordigers uit die be-
langrikste stede, war die keiserverering namens Rome op die plaaslike
bevolking kon afdwing (so bv Caird 1966:171), 6f dit was geseeel in die
priesterdom van die keiserkultus in Klein-Asié (bv Bousser 1966:366;
Moffar 1961:432). Sommige noem albei moontlikhede (bv Beckwich
1967:409; Mounce 1977:259).

4.6.3 Die see waaruit die eersre dier kom

Wac spesitiek die see betref waarnit die eerste dier opkom, dink talle nit-
leggers onder andere aan die onrustige volkerewéreld {(Greijdanus 1938:
205; Frey 1953:124; Visser 1965:128). 'n Mens sou o iets byvoorbeeld uit
Openbaring 17:15 kon aflei, en nit Daniél se visioen in Daniél 7 vglv3i
met v 17). Erdman (1936:112) sien die see as simbool van versteurde en
storrnagtige sosiale en politieke toestande waarnit tirannie gemaklik
ontstaan. Dog Mounce (1977:249) meen dit is te becwyfel of aan die see so
‘n sterk teologiese betekenis geheg moet word. Tog sé hy daarby die antieke
wéreld het die see oor die algemeen met boosheid assosieer, sodar dic
heelteral gepas sou wees as die laaste groot vyand van God se volk uit so 'n
“reservoir of chaos” tevoorskyn son kom.

Elders in Openbaring kom die dier uit die afgrond: £ g dBlooou (11:7;
17:8), dic wil s& uit die verblyfplek van bose geeste (9:1-11), met as koning
die engel van die afgrond, in Hebreeus genoem Abaddon (verder) en in
Gricks Apollion, verderwer (v 11). Om sodanige redes verstaan uitleggers
soos Roloft (1993:235) die sce as die deurgang na die afgrond vol boosheid:
“the sinister border region to the underworld, the demonic, which offered a
hiding place to powers threatening the earth.” Ander vereenselwig eenvou-
dig dic see in 13:1 met die afgrond van 11:7 en 17:8 en verklaar dic as
simbool van die bose en van chaos (bv Gunkel 1921:360 e v; Collins
1976:170; Pohl 1974:122).

Beckwith (1967:633) meen egter tereg dat, al is die dier van 13:1 met
dié van 11:7 te vercenselwig, dit nog nie beteken dat die see as deurgang na
die bose afgrond beskou kan word, of selfs daarmee vereenselwig kan word
nie (vgl ook Diisterdieck 1887:554 en Bousset 1966:358). ’n Mens het hier
met twee verskillende visioene in verband met dieselfde dier {anrichris) te
doen. In die visiven waar die dier met die afgrond (4Buoooc) verbind word
(11:7; vgl 17:8), dui dit op die dier se bose oorsprong en die bose geer waarmee
dic besiel is. In die visioen waar die dier met die see in verbinding staan
(13:1), dui die see eerder op die fegfureld waarbinne die dier opereer, sonder
om hiermee die leefwéreld as sodanig re demoniseer, soos reeds in paragraaf
4.5 in verband mer 12:12 en 12:18 aangeroon.

Omdar dit in hierdie artikel om die rol van die see in die Parmos-
visioene gaan, is dit belangrik om ook op die volgende te wys:

Eerstens: aangesien die eerste dier (antichris) nit die see opkom en die
tweede (vals profeet) uit die land, maak dit van see en land 'n geografiese
eenheid net soos wat die twee diere ‘n geesteseenheid vorm. Land en see is
hier eenvoudig die gesamentlike zanduiding van die werkrerrein van die

bose, sonder om 6f die see &f die land 6f albei saam met die diere as boos te
lewalifiseer, 6f om hulle as simbole van boosheid te verklaar. Teen die
agrergrond van Daniél se visioen in Daniél 7, waarmee Openbaring 13 sterk
raskpunte vertoon, sou 'n mens kan s dat see en land selfs as wisselterme
kan dien om dieselfde werklikheid uit te druk. Diesclfde vier diere wat
Daniél naamlik in sy visioen uit die ses sien opkom (v 3), kom volgens die
verklaring daarvan in vers 17 uit die aarde uit op (vgl Heaton 1964:186;
Leupold 1969:317; Helberg 1994:82).

Tweedens: oral waar in Openbaring eksplisier van see en land gepraat
word, word hulle as “gelykes” verstaan en behandel (par 4:1-5). In Open-
baring 5:13 loof land en see en hulle inwoners vir God saam mert die
hemelinge. God is Skepper en Regeerder van albei (10:1-11; 14:6-7). As een
beskerm word, dan ook die ander (7:1). As een ly, dan ook die ander (8:7-
11; 16:1-4). As die een gewaarsku word oor wat oor hom gaan kom, dan ook
die ander. Die wee-roep van 'n stem uit die hemel tor 'n gepersonificerde
land en see (12:12) is 'n simpatieke waarskuwingsroep tot albei, omdat die
duiwel na hulle necrgedaal het om alles sover moontlik te gaan “beduiwel.”

Derdens: dit tref 'n mens dat die boek Openbaring, wat so sterk in die
teken van die einde staan, waarsku dat daar 'n tyd kom waarin God diegenc
sal verniel wat die aerdz verniel (Slap@eipal Tolg SagBeipovrag mv Yiiv, 11:
18). Hierdie uitspraak vorm deel van die finale oordeelsaankondiging soos
deur die engel met die sewende tromper uitgeroep (11:15-19). “Aarde” is
hier volgens Aune (1998:645) 'n metonimie vir die mense op aarde (vgl ook
Van Hartingsveld 1984:59). Maar mag die fisiese aarde werklik uicgesluic
word? Franzmann (1976:83) praat hier baie waarskynlik tereg van God

who will deal descructively with the satanic rearguard action of
those powers who refuse to worship the Creator (cf. 14:7) but are
bent on destroying the earth which He created and called very good
... (vgl Kevlers 1956:324; Van der Waal 1981:227; Du Preez
1992:149-150). :

En kragtens die eenheid van land en see as woonwéreld van die mens
(7:1-3; 10:2; 12:12; 14:7; 16:1-4; vg! Genesis 1:10; Eksodus 20:11), geld
dié waarskuwende woord net so sterk van die see as van die land.

4.7 Die see gee sy dooies terug (Openbaring 20:13)

Die gedeelre wat hier ter sprake is, naamlik Openbaring 20:13, vorm deel van
'n visioen van die laaste oordeel voor die troon van God (20:11-15). Al die
gestorwenes staan voor Hom om volgens hulle werke gevordeel te word.
Johannes sien hoe die see al sy dooies reruggee, net soos wat die dood en die

doderyk hulle dooies teruggee. Soos in Openbaring 6:8 word die dood
(©dvarog) en die doderyk (§5nc) hier as persconlikhede voorgestel war iets kan
doen. Hier in 20:13 gee hulle alle donies by wyse van spreke aan God terug.
Die see doen dieselide. Moontlik word die see hier spesiaal genoem omdat
mense wat op see omgekom het, sonder graf was (Groenewald 1986:206). Die
bedoeling is in elk geval, soos Mounce {1977:366) tereg meen, om die univer-
sele reikwydte van die goddelike oordeel aan te dui en te beklemroon.

Visser (1965:246-247) s2 dir is wel merkwaardig dac Johannes die see in
verband met die tefuggee van die gestorwenes noem en nie die aarde ook nie,
maar wel die dood en doderyk. Hy meen een van die tedes vir dié besondere
saamgroepering kan wees dat die see saam met die dood en die doderyk vir
Johannes tot “de sfeer van het antigoddelijke” behoort. Hierteenoor sou 'n mens
eerstens kon opmerk dar dit darem baie opvallend is dat Johannes sien hoe die
antigoddelike “rweelingbroers” Dood en Doderyk in die poel van vuur gegooi
word (v 14), maar van 'n oordeel oor die see word hier niks gerep nie. Tweedens
is in paragraaf 4.6 reeds daarop gewys dat Johannes 'n dier uir die see sien
opkom (13:1), maar 66k een nit die aarde (13:11), sodar land en see moeilik
teencor mekaar gestel kan word s00s wat 'n mens goed teenoor sleg stel.

4.8 'n Nuwe hemel en 'n nuwe aarde sonder see (21:1)

4.8.1 Konteks

Openbaring 21:1-8 is 'n inleidende samevatting van Johannes se finale visioen
van vernuwing en heil (21:1-22:5). Die visioen as geheel kan beskryf word as
die Verbondsgod van ou Israel se voltooiing van sy universele koninkryk:
“Kyk, Ek maak alles nuut!” {21:5). Openbaring 21:1 bevar die eerste rwee
sinne van die aangrypende inleiding:

Toe het ek 'n nuwe hemel en 'n nuwe aarde gesien, wane die eerste
hemel en die eerste aarde het verdwyn. En die see is daar nie meer nie
(kdlL 1 8dAaaoa oUk EoTv £TL).

Die eerste hemel en aarde {dws die skepping) verdwyn nie in di€ sin dat
dit roraal vernietig word en 'n ander skepping die plek daarvan neem nie
(Alford 1903:736). Die kalva van vers 5 dui eerder op die kwalitatiewe
vernuwing van die éérste skepping. Dit spreek van eskatologiese verlossing en
volkomenheid (Fiorenza 1985:80); van alles wat by die heilstyd pas soos deur
Christus vir die wéreld verwerf (Van der Waal 1981:357). Dit spreek van 'n
morele reiniging van die wéreld wat weens die innige band tussen die morele
en fisiese aspekee daarvan, ook 'n fisiese vernuwing van sodanige omvang
vereis dat dir 'n nuwe skepping genoem kan word (Davids 1996:781).

4.8.2 Teks-interpretasie

Beckwith (1967:750) vermeld die siening waarvolgens die uitspraak oor die
see se afwesigheid parallel sou loop met die uitspraak oor die verdwyn van
die éérste hemel en aarde. Dit sou dan beteken dat Johannes hiermee nog
niks gesé het oor enige afwesigheid van die see in die mwwe weéreld nie.
Skynbaar volg ook Hendriksen (1962:199) hierdie siening waar hy skeyf:
“The heaven and the earth & they now are shall vanish” (my kursivering).
Hierteenoor stel Beckwith dat 'n mens sou verwag dat die laaste sin dan
eerder moet Jees: “En die eersz¢ see was daar nie meer nie.” Maar soos dit nou
daar staan, lyk dit of Johannes eenvoudig bedoel dat die nuwe aarde geen see
bevat nie. So verstaan byna alle uitleggers dit, hoewel hulle sterk verskil cor
war Johannes hier met see bedoel.

In 20:13 sien Johannes hoe die see by die laaste cordeel sy “laaste
funksie” vervul: om die dooies wat in hom is terug te gee met die cog op
die finale oordeel (Swete 1908:275). Hierna verdwyn dit saam met die
eerste aarde en hemel. Die see word die eerste in 'n ry van talle dinge wat
volgens Johannes se visioen in die finale bedeling nie meer sal bestaan nie.
Die ander dinge is: trane, dood, leed, smart, pyn (21:4), tempel (21:22), son,
maan, lamp (21:23; 22:5); nag (21:25; 22:5); geslote deure (21:25); toegang
vir ongereddes (21:8,27); siekte (22:2) en vervloeking — 22:4 (Pohl 1974;
304).

Die hoogs simboliese karakrer van 'n apokalipriese boek soos Open-
baring moet 'n mens versigtig maak om bloot fisies (kosmies) cor Johannes
se merkwaardige nitspraak aangaande die see te dink. Van der Waal (1981:
358) wys dan ook daarop dat uitleggers dit meesal “roerend eens” is dat dit
hier om beeldspraak gaan (vgl Heide 1997:37-56). Uitgaande van die ge-
dagre dar die verdwyning van die see die verdwyning van onnodige skeiding
tussen mense suggereeer, noem byvoorbeeld Torrance (1959:145) Johannes
se see-uitspraak in 21:1 "a profound word about the new humanity” (vgl
ook Boring 1989:21).

Teenoor so 'n simboliese verstaan van die see in 21:1 merk Lenski
(1957:615) op dat as die see hier simbolies verstaan moet word, dan tog ock
hemel en aarde war saam met die see genoem word. Hy sé dit kan nie. Die
vraag is egter of 'n mens met sulke streng logika ten opsigte van 'n visicen
mag redeneer. Gaan dit hier werklik om ’n of-of-sitnasie: 6f alles letterlik,
6f alles simbolies? Is iets van albei nie by elkeen (hemel, aarde, see) moont-
lik nie? 1n dié verband bevredig die standpunt van Hadorn (1928:204)
ierwat meer as dié van Torrance as hy sé Johannes se uitspraak moenie tot
teoried lei oor hoe die nuwe aardoppervlakte sal lyk nie, want dic gaan om

méér as dir, deurdar geregrigheid in hemel en op aarde ot sy reg kom (vgl
ook Krodel 1989:344),

4.8.3 Waarom geen see meer nie?

Op die vraag wédrom die see (wat meer as 70% van dic aarde se oppervlakee
beslaan — Albertyn 1976:80) in Johannes se eindvisioen skynbaar geen plek
kry nie, selfs nie in vernieude vorm nie, word verskillende antwoorde gegee.

Sommige meen die ou-wéreldse mens se blote vrees vir die see kon hier
'n rol gespeel het. Met verwysing na Horatius s Swete (1908:275) dat om
destyds sonder goeie rede op see te gegaan het, as 'n uitdaging azan die gode
gesien is. Met verwysing na Openbaring 21:1 s& Qosterhoff (1994:85) dat
die see vir die Israeliet altyd 'n dreigende mag gebly het, “waardoor het wel
als een verademing moet zijn gevoeld, dat eens de zee niet meer zal zijn”

(vgl Kraft 1974:263).

Uitleggers soos Charles (1959:204-205) wys daarop dat reeds die
Testament van Levi (tweede eeu vC) in 4.1 praat van waters wat gaan opdroog
tydens die oordeel van God oor die mensdom {(vgl OTP 1983:789).
Soortgelyke uitsprake kom voor in die Sitellynse Orakels (tweede eeu vC —
sewende eeu nC), byvoorbeeld in 5:447 (OTP 1983:403). Volgens hoofstuk
10:6 van 'n geskrif uit die eerste eeu nC, naamlik die Hemelvaars van Moses
(ook genoem Tastament van Moses), gaan die see tydens die oordeel van God
na die afgrond retireer en sal die riviere verdwyn (OTP 1983:932).3

Charles (1959:205) meen dergelike uitsprake kan in 'n sekere sin dalk
onbewustelik heenwys na die see se mitologiese verbinding met die
Babiloniese skeppingsmite waarvolgens die see as die watermonster Tidmat
die spesiale ccenstander van die gode is. Hy s& die Johannese uitspraak
aangaande die see mag die gevolg wees van sulke negatiewe assosiasies
waarmee dit verbind word (vgl ook Poot 1967:223; Deutsch 1987:115-1 16;
Du Rand 1999:1804). In paragraaf 4.6.2 is gesien hoedat sommige onder-
sockers die see met die verdrukkende Romeinse ryk assosieer, terwyl in para-
graaf 4.0.3 aangetoon is dat andere die see selfs mer die bose onderwéreld
vereenselwig: “the nether reservoir of evil” (Caird 1966:161); “le symbol du
mal” (Boismard 1959:83; vgl Lohse 1976:107; Reddish 1994:1346);
verblyfplek van die draak, die Saran. By Collins (1976:227) word, met ver-
wysing na Openbaring 21:1 en die Hemelvaart van Moses 10:1, Satan en sce

3 Inceressantheidshalwe word 'n sekere siening in moderne wetenskaplike kringe
hier vermeld, dat die son naamlik oor 5000 miljoen jaar {!) sal begin uitsit om
'n rooireus te word, en dat in dié proses die see sal kook en verdamp (Joubert

1998:75).

selfs sinoniem. Soos die een, sal ook die ander verdwyn. (Die Hemelvaart van
Maoses praat in 10:1 egter net van die duiwel wat tot sy einde kom — OTP
1983:931.)

Bousset (1966:443) suggereer dat die verskillende uitsprake oor die
verdwyning van die see in Israelitiese literatuur (soos bv die reeds genoemde
Testament van Levs) deels die vrug mag wees van wat hy noem “agrarische
Neigungen.” Dit kom daarop neer dat Isracl as landbouvolk 'n soort atkeer
van die see gehad het (vgl Prigent 1981:323).

Somimige uitleggers verwys na die onrustige, woelende see as beeld van
'n goddelose mensdom (Jes 57:20), wat in die nuwe wéreld geen plek sal hé
nie (Morris 1969:243; Hailey: 1979:283).

Andere meen die afwesigheid van die see in Openbaring 21 kan saam-
hang met die gedagte dar die sce 'n skeidingmaker tussen lande en volkere
is (Swete 1908:276; Greijdanus 1938:316; Hughes 1990:222). Enkeles hou
rekening met "n moontlike eg persoonlike element in dié verband. Dit was
die see wat Johannes op die eilandjie Patmos van die santal klein Christen-
gemeentes op die vasteland geskei het. Dit laar Swere (1 908:275) opmerk:

St. John, an exile in seagirc Patmos, regarded with no favour the
elemenc which mounted guard over his prison, and parted him from
che Churches of Asia.

Kyk 'n mens terug op die redes wat vir die verdwyning van die see gegee
word, moet op die volgende gewys word:

In die eerste plek word nie een van die genoemde redes deur Johannes self
verskaf nie. Hulle berus slegs op vermoedens. Johannes self konstateer blooc
met ’n minimum woorde die verdwyning van die see. Daarby het die onder-
sock, soos in paragrawe 2.1 tot 4.7 vervat, aangetoon dat Johannes hom nérens
enigsins eksplisiet negatief aangaande die sec uitspreek nie. Inccendeel word na
die see saam met die land (aarde) verwys as geintegreerde deel van God se
skepping (10:5; 14:7), as integrale deel van die mens se woonwéreld (7:1-3;
12:12) wat saam met die res van die skepping aan God lof moet toebring
(5:13). Daat behoort dus in die lig van bogenoemde meer ag geslaan te word
op die waarskuwing van De Moor (1976:930) teen wat hy noem “a deplorable
tendency to over-estimate the indebredness of the Lsraclites ro the Canaanites”,
asof 1srael deurgaans hulle negatiewe siening van die see gedeel her.

Tweedens: ten spyte van 'n negatiewe siening van die see by ralle oud-
Oosterse kulrure, is daar volgens sommige oorlewerings ook sekere gocie
gode wat die fonteine en tiviere as lewenswarter vir die mens uit die
onderaardse see laat ontspring (Reymond 1962:1550).

Derdens: wanneer Bousset suggereer dat Israel se landboukundige ge-
ori¢nteerdheid tot Johannes se visioen van die sec se verdwyning kon bydra,
sou 'n mens scker met goeie reg dearop kon wys dat die boereprofeet Amos
minstens vier maal van die se¢ in sy profesieé gebruik maak (5:8; 8:12;
9:3,6) en moontlik selfs 'n vyfde en sesde keer (5:24; 6:12), sonder om een
mazal in negatiewe sin daarna te verwys (vgl Du Preez 2000).

Vra 'n mens nog steeds waarom dan geen see in die nuwe wéreld nie, sou
seker met goeie reg daarop gewys mag word dar volgens Johannes se
eindvisioen van die nuwe wéreld, ook vir ander goeie skeppinge soos son en
maan nie meer plek sal wees nie (21:23). 'n Mens sou egter ook daarop kon
wys dat, as Johannes in Openbaring 17:15 met die warers (13 05ara) die see
bedoel (vgl par 2.2), dit die enigste plek in Openbaring sou wees waar hy
self aan die fisiese see direk 'n simboliese betekenis gee, naamlik “volke en
menigtes en nasies en tale”. Die see sou dan in hierdie sin verdwyn, naamlik
as simbool van die volkerewéreld in sy verwarrende kulcurele, sosio-
ekenomiese, politieke en religieuse gang voor die finale koms van Christus.
In die nuwe wéreld sal immers van 'n volkerewéreld in di€ sin nie meer
sprake wees nie. Slegs van nasies wat leef in die lig van die nuwe Jerusalem
(21:24). As dft Johannes se bedoeling sou wees mer sy uitspraak aangaande
die see se afwesigheid in die nuwe wéreld, sou hy ook hiermee niks
eksplisiet negariefs ten opsigte van die fisiese see gesé het nie.

5. SLOTBESKOUING

By die inleidende paragraaf 1.2 is opgemerk dat Openbaring alle gelowiges
oproep om in die strydvolle tussentyd volhardend met woord en daad van die
komende Drie-enige God te getuig, om wie se verheerliking dit ten diepste
in dié boek gaan, In die loop van die studie is gesien dat Openbaring God
teken as die Een wat alles geskape het (4:11): hemel, aarde, see (10:6; 14:7).

War die see betref, is aangetoon dat nég die vier waarskynlike verwy-
sings na die see (paragraaf 2), nég die twee indirekres (paragraaf 3), n6g die
reeks direkte verwysings daarna (paragraaf 4), implisiet of eksplisiet nega-
tief geinterpreteer mag word in die sin dat dit antigoddelike magte sou sim-
boliseer. Die Skepper-God word gevolglik ook hierin verheerlik dat daar ge-
durende die hele cussentyd respekvol reenoor sy skepping, en met name
teenoor die see, opgetree behoort te word. Wanneer Molemann (1993:21)
versock dat daat eerder in terme van “God se skepping” as in terme van die
“natuur” gedink word en Van den Brom (1998:433-450) bepleit dat daar
meer teosentries-ckologies oor die skepping gedink sal word, geld dit, wat
Openbaring betref, vir die huidige bedeling net so seer van die see as van
enige ander deel van God se skepping.

Dat God die Skepper van die see is, is 'n geintegreerde deel van die
“ewige blye boodskap” wat tot in die mees apokaliptiese tye aan alle aard-
bewoners verkondig moet word, Wanneer die engel van Openbaring 14:7
gevolglik die mensheid dringend oproep om God met ontsag te dien en
Hom te aanbid wat ook die see gemaak het, sal een aspek van wase verering
van God dan ook dit moet wees, dat reggesinde aardbewoners met nuwe o
na die see as skeppingswonder sal kyk en dit as sodanig sal behandel.

God duld nie die mens se vernieling van sy skepping nie (11:18). Hemel,
aarde en see moet Hom kan loof soos Johannes hulle in sy troonvisioen sien
doen (5:13). Wat spesifick die see betref: Is dit nie opvallend dat Johannes
tweemaal in visioene van die hemel 'n vloer voor die troon van God uitge-
sprei sien war hom aan ’'n spieélgladde see herinner nie (4:6; 15:2)? God
alleen her die reg om 'n stuk skepping soos die aardse see vir sy eie doel by
geleentheid in 'n rampgebied te omskep (8:8-9; 16:3). Maar die see word
nooit hiervoor uirgesonder nie, Land, see en hemelruim ly sddm weens die
onbekeerlikheid van die aardbewoners (8:6-12; 9:21; 16:1-4, 8-9). Land en
see ly sé4m onder demoniese aktiwiteite (12:12,18; 13:1,11). God alleen kan,
as Hy wil, die hunidige see aan die einde van die tye laat verdwyn (21:1). Maar
Openbaring gee nérens 'n aanduiding dat dic sal geskied omdar allerlei bose
assosiasies in die tussentyd aan die see gekleef het nie. Bowendien her ons
vrocér reeds aangedui dat die uitspraak in 21:1 sterk simbolies bedoel mag
wees, veral in samehang met 17:15 (paragraaf 4.8.3), sodar hier nie nood-
wendig van die verdwyning van die fisiese see sprake is nie. Vir Openbaring
is die see saam met die land die woonwéreld van die mens (7:1-3; 10:1-7;
12:12; 13:1,11; 14:7) waar God gedien moet word.

In soverre as wat dit van die mens afhang, en insonderheid van die volk
van God, moet die see in die tyd tussen die eerste en rweede koms van
Christus toegelaar word om saam met die res van die skepping op sy eie
unieke manier 'n vingerwysing te wees na die komende nuwe skepping. Al
deinend, golwend en bruisend moer dit die Skepper en Vernuwer van alle
dinge saam met die res van die skepping loof. Tordat Hy kom.

Son én sterre, see én land
prys U, Ewige en Sterke ..*

4 Uit Gesang 23:1. Pralms. Gesange. Kaapstad: NGK-uitgewers, 1978,

